
F.XO LBOYEV, B .SH ODIYEV, F .SH ODIYEVA Oʻzbekistonda C oraciifor mes tur kumi turlarining uchrash xususiyatl ari va tarqalishi  
 

 
Annotatsiya 

Maqolada Oʻzbekistonda Coraciiformes turkumiga mansub boʻlgan qushlarning uchrash xususiyalari va turli 
yashash muhitlari boʻyicha tarqalishiga tegishli yigʻilgan materiallarning natijalari keltirilgan. Mazkur turkumga mansub 
turlarning ornitologik fondlarda saqlanayotgan nusxalarini qiyosiy oʻrganish asosida hozirga vaqtda ularning tarqalishida 
sodir boʻlayotgan oʻzgarishlar aniqlangan va tahlil qilingan. Turlarning tarqalishiga tegishli ma'lumotlar asosida 
Oʻzbekiston hududida ularning yashashi uchun eng qulay boʻlgan yashash muhitlari tavsiflangan. 

Аннотация 
В статье представлены результаты собранного материала, касающиеся характера пребывания и 

распространения птиц отряда Coraciiformes в Узбекистане. На основе сравнительного изучения экземпляров 
видов, относящихся к этому отряду и содержащихся в орнитологических фондах, определены и 
проанализированы изменения, происходящие в их распространении в настоящее время. На основе данных о 
распространении видов описаны наиболее благоприятные для их существования места обитания на 
территории Узбекистана. 

Abstract  
The article presents the results of the collected material concerning the occurrence and distribution of birds of 

the order Coraciiformes in Uzbekistan. Based on a comparative study of specimens of species belonging to this order 
and contained in ornithological collections, changes in their distribution at present were identified and analyzed. Based 
on data on species distribution, the most favorable habitats for their existence in Uzbekistan are described. 

KIRISH 

Oʻzbekistonda Coraciiformes turkumiga mansub 4 ta tur uchraydi. Adabiyotlarda ularning 
uchrash xususiyatlari, tarqalishi va soniga tegishli materiallar oʻtgan asrning 60 yillarigacha boʻlgan 
muddatda yigʻilgan boʻlib, ancha eskirgan va ular bugungi kunda amaliyotda foydalanish imkonini 
bermaydi. Oxirgi yillarda mazkur turlarning yashash muhitlariga boʻlayotgan turli ta'sirlar ularning 
regionda tarqalishi va soniga sezilarli ta'sir koʻrsatmoqda.Turlarning tarqalish xususiyatlari va 
sonida boʻlayotgan oʻzgarishlarni aniqlash ularni muhofaza qilish yoʻnalishidagi chora-tadbirlarini 
belgilash, turlarning evolyusiyasida boʻlayotgan adaptiv moslanishlarning yoʻnalishlarini aniqlash 
imkonini berishi bilan dolzarbdir. 

TADQIQOT MATERIALI VA USLUBLARI 
Mavzuga tegishli materialar 2021-2024-yillarda Toshkent, Buxoro, Samarqand va Navoiy 

viloyatlaridan yigʻildi. Materiallarni yigʻishda ekologik va zoologik va  Tadqiqot davomida vizual 
kuzatish, qushlarning hisobini oʻtkazish uslublaridan foydalanildi. Qushlarning  sanogʻi boʻyicha 
hisob ishlari sanoq oʻtkazishdan koʻzlangan maqsad va sanoq oʻtkaziladigan joyning 
xususiyatlaridan kelib chiqqan holda, marshrutda hisobga olish va nuqtali hisobga olish uslublari  
asosida bajarildi. Qushlarni hisobga olish boʻyicha yigʻilgan materiallarning natijalari N.G Chelinsev, 
1985 tomonidan taklif qilingan  quyidagi formula boʻyicha bajarildi [7,8]: 

D=n/L×W; 
Bunda D – zichlik; n –hisobga olingan qushlar soni; L – marshrut uzunligi; W – marshrut eni 

yoki marshrut oʻqidan hisob olib borilgan yoʻlakning chegarasigacha boʻlgan masofa. 
OLINGAN NATIJALAR VA ULARNING MUHOKAMASI 

Dunyoda koʻkqargʻasimonlar (Coraciiformes) turkumiga mansub boʻlgan 193 ta tur uchraydi. 
Ular 48 (54) avlod va 10 ta oilaga birlashtiriladi. Mazkur turkumga mansub boʻlgan turlarning 
koʻpchiligi tropik mintaqada va juda kam qismi moʻ'tadil zonada yashashga moslashgan. 
Oʻzbekistonda Coraciiformes turkumiga mansub 4 ta tur uchraydi, ular 3 ta oila va 3 ta avlodga 
mansub (jadval). 

1-jadval 
Soraciiformes turkumiga mansub turlarning  taksonomik tahlili 

Turkum  Oilalar Avlodlar Turlar Uchrash 
xususiyati 

Koʻkqargʻasimon
lar-
Soraciiformes 

Koʻk qargʻalar- 
Coraciidae 

Coracias Koʻk qargʻa (Coracias 
garrulus) 

BM 

 Koʻktargʻoqlar- 
Alcedinidae 

Alcedo Koʻktargʻoq (Alcedo atthis) R 

 Kurkunaklar- 
Meropidae 

Merops Kurkunaklar- Meropidae BM 

   Koʻk kurkunak (Merops 
persicus) 

BM 

 
Uchrash xususiyatiga koʻra, Coraciiformes turkumiga mansub turlardan 3 tasi, ya'ni koʻk 

qargʻa (Coracias garrulus), tillarang kurkunak  (Merops apiaster) va koʻk kurkunak (Merops 
persicus) BM- Breeder/Migrant, uchib oʻtuvchi-uyalovchi (kelib uya qilib ketuvchi), 1 ta turi, ya'ni  
koʻktargʻoq (Alcedo atthis) R-Resident, oʻtroq tur sanaladi.  

Coraciiformes turkumi turlarining Oʻzbekistonda tarqalishigi tegishli ma'lumotlarni ularning 
respublikamizdagi asosiy Ornitologik fondlarda saqlanayotgan kolleksiyalarini oʻrganish va tahlil 
qilishdan boshladik.  

Oʻzbekistondagi yirik Ornitologik kolleksiyalarda saqlanayotgan nusxalarni tahlil qilish va 
shaxsiy kuzatishlarimizga koʻra, ushbu turlarning Oʻzbekistonda keng tarqalganligi aniqlandi [6] 
(jadval). 

Yuqorida keltirilgan ma'lumotlar hozirgi sharoitda ushbu turlarning tarqalishini etarli 
darajada ochib bermaydi. Bizning kuzatuvlarimiz natijalariga koʻra,  M. persicus asosan 
Zarafshonning oʻrta va quyi oqimida (Samarqand va Buxoro viloyatlari) va Fargʻona vodiysida,  M. 
apiaster esa asosan Toshkent va Surxondaryo viloyatlari hamda Qoraqalpogʻiston Respublikasida 
keng tarqalgan. Ammo hozirgi vaqtda qayd etilgan viloyatlarda har ikkala turning tarqalish 
areallarini ma'lum darajada qoʻshilib ketganligi aniqlandi. Jumladan, 2021 yil 18 va 20-avgust 
kunlari Buxoro viloyati Jondor tumani Ibn-Sino MFY hududida joylashgan asalarichilik xoʻjaligidan 
ushlangan 15 ta kurkunakning 7 tasi  M. apiaster,  8 tasi  M. persicus turlariga tegishli ekanligi 
aniqlandi. Xuddi shunday ushbu turlarning bir necha marta aralash holda birgalikda oziqlanishda 
uchrashi qayd etildi. 

2-Jadval 
Oʻzbekistonda tarqalgan va ornitologik kolleksiyalarda saqlanayotgan Soraciiformes 

turkumi turlarining nusxalari toʻgʻrisida ma'lumot 
Fondda 
saqlanayotgan 
nusxalar haqida 
ma'lumotlar 

Ornitologik kolleksiya saqlayotgan fond nomi 

Koʻk qargʻa (Coracias garrulus) 
Fondda saqlayot 
gan nusxalar soni 

41 74 15 130 14 274 

Qushlar ushlangan 
joy 
nomi* 

14; 15; 16; 
17; 19; 26; 
27 

14; 16; 
17; 19; 
24; 26; 
27 

14; 16; 
17; 24; 
26 

16; 20; 27 20; 27  

Koʻktargʻoq (Alcedo atthis) 
Fondda saqlayot 
gan nusxalar soni 

14 122 10 3 6 155 

Qushlar ushlangan 
joy nomi* 

14; 17; 19; 
26; 27 

14; 16; 
19; 24; 
26; 27 

16; 19; 
24; 26 

20; 27 20; 27  

Tilla rang kurkunak (Merops apiaster) 
Fondda saqlayot 
gan nusxalar soni 

12 61 4 24 
 

9 10 

Qushlar ushlangan 
joy nomi* 

15; 19; 20; 
26; 27 

17; 19; 
20; 26; 
27 

17; 26 18; 20; 27 20  

Koʻk kurkunak (Merops persicus) 
Fondda saqlayot 
gan nusxalar soni 

24 
 

43 10 4 5 86 

Qushlar ushlangan 
joy 
nomi 

14; 15; 16; 
17; 19; 26 

9; 14; 15; 
16; 17; 
19; 26; 
27 

14; 17; 
19; 26 

20 17; 20  

 
Izoh: *-geografik rayonlarning raqamlarda ifodalanishi 9-Ustyurt platosi; 14-Amudaryoning 

o‘rta va quyi oqimi; 15-Orol dengizining qirg‘oqlari, Amudaryo va Sirdaryo deltasi; 16-Sirdaryoning 
o‘rta va quyi oqimi, Mirzacho‘l; 17-Qizilqum; 18- Qashqadaryoning o‘rta va quyi oqimi, Qarshi 
dashti, Sundukli qumlari; 19- Toshkent va uning atrofi, Chirchiq, Keles va Ohangaron daryolari 
atrofidagi tekistliklar; 20-Zarafshon daryosining o‘rta va quyi oqimi; 24-G‘arbiy Tyon-Shon tizmalari; 
26-Farg‘ona vodiysidagi past tekistliklar; 27-Pomir-Oloy: Pomir, Turkiston, Zarafshon, Hisor, 
Nurota, Qoratov, Ko‘hitang. 

Adabiyotlarda turlarning tarqalish xususiyatlari va yashash muhitlari sifatida keltirilgan 
joylarni Oʻzbekistondagi shunday joylar bilan qiyosiy tahlil qilganda, ba'zan ularning oʻzaro 

nomuvofiqligi namoyon boʻladi [9,10,11,12]. Shu oʻrinda ta'kidlash lozimki,  har qanday turning turli 
populyasiyalari tomonidan yashash muhiti sifatida tanlangan biotoplar ushbu turning tarqalish 
arealini turli qismlarida turlicha boʻlishi mumkin. Ayniqsa, bahorgi va kuzgi migrasiyalar davrida va 
ba'zan koʻpayish davrida M. apiaster va M. persicus ning sporodik tarqalishi va populyasiyalarining 
aralash jamoalar hosil qilishi kuzatiladi. Ushbu holat har ikkala turlarning respublikamizdagi 
tarqalish areallari toʻgʻrisida yakuniy xulosa chiqarishni murakkablashtiradi. Bu vaziyat bahorgi 
migrasiya davrida har ikkala turning respublikamiz hududiga janubdan kirib kelishi va kuzgi 
migrasiyaning teskari yoʻnalishda  sodir boʻlishi, global iqlim oʻzgarishi bilan bogʻliq holda M. 
persicus ning koʻpayish arealining togʻ va togʻ oldi zonalari, M. apiaster arealining esa yanada 
shimolga tomon siljishi bilan izohlanadi. Ilmiy manbalarda turlarning sinantropizasiyalashuvi, 
urbanizasiyalashgan hududlarda antropogen omillarga moslashuvi va global iqlimiy 
oʻzgarishlar natijasida ularning tarqalish areallarining oʻzgarishi, migrasiya va koʻpayish 
muddatlarining siljishi qayd etiladi [1,2,3,4,5,13]. Jumladan, koʻk qargʻaning Markaziy 
Osiyoda kuzgi migrasiyasining boshlanish va tugashi muddatlarining tahlili shuni 
koʻrsatadiki, kuzgi migrasiya juda uzoq davom etadi. Alohida vakillarning juda kechki 
muddatlarda qayd etilishi ham yuqorida qayd etilganidek iqlimiy omillar, ya'ni oxirgi 
yillarda global issiqlik va choʻllashish kabi omillar hamda ayrim populyasiya vakillarini 
migrasiya uchun etarli energetik zaxirani yigʻa olmaganligi bilan bogʻliq. Bu hodisa 
qushlarda migrasiya oldidan sodir boʻladigan giperfagiya va gipogenez jarayonlari bilan 
ham izohlanish mumkin. Qanday boʻlishidan qat'iy nazar, koʻk qargʻalar oʻzlarining 
reproduktiv sikllari kechgan joylarda sentyabr oyining boshlaridan boshlab juda kamdan-
kam hollarda va kam sonda uchraydi. Bu vaziyatni ularning uyalash maskanlarida ozuqa 
resurslarining kamayib ketganligi va migrasiya uchun etarli energetik resurslarni topish 
uchun boshqa joylarga mahalliy tarzda koʻchishlari bilan isbotlash mumkin. Jumladan, 
2024 yil 1 sentyabr kuni Toshkent viloyatining Yangiyoʻl tumani va 2 sentyabrda Zangiota 
tumanida koʻk qargʻalar uya qurgan stasiyalarda ularning uchrashi qayd etilmadi.Ta'kidlash 
lozimki, mazkur turlarning tarqalishida zonallilik prinsipining amal qilishi ma'lum darajada oʻz 
ahamiyatini yoʻqotib bormoqda. 

XULOSA 
Oxirgi yillarda Oʻzbekistonda uchrovchi Soraciiformes turkumiga mansub turlarning  

uchrash xususiyatlari va regiondagi turli biosenozlar boʻyicha tarqalishida ma'lum darajada siljishlar 
sodir boʻlganligi aniqlandi. Mazkur siljishlar ularning bahorgi va kuzgi migrasiya muddatlarining 
boshlanish hamda yakunlanish muddatlarining oʻzgarganligida, Merops apiaster va Merops 
persicus turlarining tarqalish areallari ma'lum darajada oʻzaro qoʻshilib ketganligida va ularning 
ilgari xos boʻlmagan yashash muhitlarini oʻzlashtirishida namoyon boʻlmoqda.  Mazkur 
oʻzgarishlarni oʻrganish kelgusida Soraciiformes turkumi turlarini muhofaza qilish va ularning xatti-
harakatini boshqarish yoʻnalishidagi amaliy tadbirlarni bajarishda muhim ahamiyatga ega. 

